
				Bu sayfa istinsah edilmiş
gökden ıldırım agban evüm üzerine şakır gördüm düm kara pusarık ordumuñ üzerine tökilü gördüm kuduz kurtlar evümi dalar gördüm kara deve eñsemdür karvar gördüm karvar gibi kara saçum uzanur gördüm uzanuban gözümi örter gördüm bilegümden on parmagumı kanda gördüm neçe kim bu düşi gördüm şundan berü 'aklum ussum dere bilmen hânum kardaş menüm bu düşümi yorgıl maña dedi kara göne eydür kara bulut dedügüñ senüñ devletüñdür kar ile yagmur dedügün leşkerüñdür sabaç kaygudur kana karadur kalanısın yora bilmez allâh yorsun dedi böyle degeç kazan eydür 

menüm avumı bozma leşkerümi tagıtma ben bugün koñur ata kakaram üç günlik yolı bir günde aluram öyle olmadın yurdum üstine varuram eger sagdur esendür ahşam olmadın gene ben saña gelürem ordum sag esen

